
a) A adecuación dos obxectivos xerais das etapas ao contexto do centro

Neste curso 2023-24, o CEIP Plurilingüe de Portonovo consta de 3 unidades en E. Infantil e 11 unidades en E. Primaria

Por unha banda a Educación Infantil contribuirá a desenvolver nas nenas e nos nenos as capacidades que lles  

permitan:

a) Coñecer o seu propio corpo e o das outras persoas, así como as súas posibilidades de acción, e aprender a  

respectar as diferenzas.

b) Observar e explorar a súa contorna familiar, natural e social, explotando os recursos e características da 

contorna do centro.

c) Adquirir progresivamente autonomía nas súas actividades habituais (aseo, merenda...)

d) Desenvolver as súas capacidades emocionais e afectivas.

e) Relacionarse coas demais persoas en igualdade e adquirir progresivamente pautas elementais de convivencia e  

relación social, así como exercitarse no uso da empatía e a resolución pacífica de conflitos, evitando calquera tipo 

de violencia.

f) Desenvolver habilidades comunicativas en diferentes linguaxes e formas de expresión.

g) Iniciarse nas habilidades lóxico-matemáticas e na lectura e a escritura a través de proxectos e xogos 

manipulativos.

h) Iniciarse no movemento, o xesto e o ritmo, tomando conciencia do seu corpo e gozando con el.

i) Promover, aplicar e desenvolver as normas sociais que fomentan a igualdade entre mulleres e homes.

j) Coñecer e valorar as singularidades culturais, lingüísticas, físicas e sociais de Galicia, poñendo de relevancia as  

mulleres e homes que realizaron achegas importantes á cultura e á sociedade galegas.

A etapa de Educación Primaria contribuirá a desenvolver nos nenos e nas nenas as capacidades que lles permitan:

a) Coñecer e apreciar os valores e as normas de convivencia,  aprender a obrar de acordo con elas de forma  

empática, prepararse para o exercicio activo da cidadanía e respectar os dereitos humanos, así como o pluralismo  

propio dunha sociedade democrática, involucrando a toda a comunidade educativa.

b) Desenvolver hábitos de traballo individual e de equipo, de esforzo e de responsabilidade no estudo, así como  

actitudes de confianza en si mesmo, sentido crítico,  iniciativa persoal,  curiosidade,  interese e creatividade na  

aprendizaxe, e espírito emprendedor.

c) Adquirir habilidades para a resolución pacífica de conflitos e a prevención da violencia, que lles permitan 

desenvolverse con autonomía no ámbito escolar e familiar, así como nos grupos sociais  con  que  se  relacionan.

d) Coñecer, comprender e respectar as diferentes culturas e as diferenzas entre as persoas, a igualdade de 

dereitos e oportunidades de homes e mulleres e a non discriminación de persoas por motivos de etnia, orientación 

ou identidade sexual, relixión ou crenzas, discapacidade ou outras condicións.

e) Coñecer e utilizar de maneira apropiada a lingua galega e a lingua castelá e desenvolver hábitos de lectura, 

tendo en conta a desvantaxe da lingua galega na nosa contorna.

f) Adquirir, polo menos, nunha lingua estranxeira a competencia comunicativa básica que lles permita expresar e  

comprender mensaxes sinxelas e desenvolverse en situacións cotiás.

g) Desenvolver  as  competencias  matemáticas  básicas  e  iniciarse  na resolución  de  problemas que requiran  a  

realización de operacións elementais de cálculo, coñecementos xeométricos e estimacións, así como ser capaces 

de aplicalos ás situacións da súa vida cotiá.

h) Coñecer os aspectos fundamentais das ciencias da natureza, as ciencias sociais, a xeografía, a historia e a 

cultura, a través de proxectos e metodoloxías activas.

i) Desenvolver as competencias tecnolóxicas básicas e iniciarse na súa utilización para a aprendizaxe, utilizando un 

espírito crítico e un uso moderado ante o seu funcionamento e as mensaxes que reciben e elaboran.

j) Utilizar diferentes representacións e expresións artísticas empregando distintos espazos do centro, e iniciarse  

na construción de propostas visuais e audiovisuais, achegando ao alumnado dende a etapa de Educación Infantil.

k) Valorar a hixiene e a saúde, aceptar o propio corpo e o das outras persoas, respectar as diferenzas e utilizar a  

educación física, o deporte e a alimentación como medios para favorecer o desenvolvemento persoal e social,  

compensando as carencias das familias máis desfavorecidas.

l) Coñecer e valorar os animais máis próximos ao ser humano e adoptar modos de comportamento que favorezan 

a empatía e o seu coidado.

m) Desenvolver as súas capacidades afectivas en todos os ámbitos da personalidade e nas súas relacións 

cos demais, así como unha actitude contraria á violencia, aos prexuízos de calquera tipo e aos estereotipos 

sexistas.

n) Desenvolver hábitos cotiáns de mobilidade activa autónoma saudable, fomentando a educación viaria e actitudes de 

respecto que incidan na prevención dos accidentes de tráfico.

ñ) Coñecer, apreciar e valorar as singularidades culturais, lingüísticas, físicas e sociais de Galicia, poñendo de  

relevancia as mulleres e os homes que realizaron achegas importantes á cultura e á sociedade galegas.

b) A contribución á adquisición das competencias clave

O desenvolvemento das competencias abordarase desde todas as áreas curriculares de xeito interdisciplinaria. As  

competencias que debemos desenvolver son as seguintes nas etapas de infantil e primaria:

- Competencia en comunicación lingüística.

Neste  curso  traballase  expresamente  no  Proxecto  competencial  de  todos  os  niveis  de  primaria,  tamén con 

exposicións,  tutoriais,  booktubeiros e   conmemoracións que se  realizan tanto de centro.  A Biblioteca Escolar 

considérase o eixe vertebrador de gran parte do traballo do centro.

- Competencia plurilingüe.

No curso 2022-2023 convertémonos en centro plurilingüe, coa vista nos vindeiros catro cursos que absorverán a  

sección biblingüe co que se impartirá  unha materia en toda a etapa de EP en lingua estranxeira (inglés).

Neste curso volvemos a contar con auxiliar de conversa de lingua inglesa, tres días á semana.

- Competencia matemática e en ciencia, tecnoloxía e enxeñería.

Metodoloxías activas baseadas no emprego de OAOA (en 5ºEP), material manipulativo como regletas, policubos ...,

elaboración e creación do laboratorio STEAM, metodoloxías activas nas que se emprega o razoamento lóxico- 

matemático en situacións da vida cotiá (experimentos, medición de elementos da contorna...)

- Competencia dixital.

Centro E-DIXGAL, dotación de material  TIC en todas as aulas, PFPP cunha liña de formación relacionadas con esta  

competencia (Polos Creativos)

- Competencia persoal, social e de aprender a aprender.

En relación con esta competencia temos varios Contratos-Programa que están relacionados: IGUALA-T, CONVIVE-

T, INCLÚE-T

    Tamén realizamos unha liña no programa de formación do profesorado en relación a metodoloxías activas para favorecera a 

aprendizaxe competencial co DUA e SEM

- Competencia cidadá.

O alumnado vive en comunidade, e interactúa con iguais e adultos. Traballarase a través de metodoloxías de 

traballo cooperativo;  colaborando nas  actividades sociais  da  contorna;  na  resolución  dos  conflitos  de  forma 

dialogada e respectuosa.

- Competencia emprendedora.

A figura do Consello Escolar Infantil será o motor para facerse escoitar como alumnas/os do centro a toda a  

comunidade  educativa; axudantes da biblioteca para levar a cabo actividades de dinamización e fomento da 

lectura; exposición dos productos finais do PDI.

- Competencia en conciencia e expresión culturais.

Emprego do actividades  STEAM para a materia de Plástica e Ciencias, elaboración de producións plásticas, 

exposicións no centro, recopilación de textos orais, escritos e musicais de tradición histórica e cultural da zona 

para realizar audicións e bailes e favorecer a educación intercultural

c) Os criterios para desenvolver os principios pedagóxicos e incorporar os 

elementos transversais

Como aparece no Decreto 155/2022, do 15 de setembro, polo que se establecen a ordenación e o currículo da  

educación primaria na Comunidade Autónoma de Galicia, hai  elementos transversais que deberán tratarse en  

todas as áreas, sen prexuízo de que teñan un tratamento específico nalgunha delas.

Os temas transversais traballaranse no día a día da aula mediante os proxectos desenvoltos, así como na PDI 

elexida polo centro. Durante o curso 2023-2024 contamos cun proxecto de centro chamado “Elemental” facendo 

referencia aos 4 elementos da natureza (terra, auga, lume e aire). Proxecto no que abordaremos aprendizaxes 

fundamentais  para  a  protección  do  medio  ambiente,  renaturalizar  os  espazos,  para  desenvolver  hábitos  de  

consumo responsables, potenciar a reciclaxe, así como hábitos de vida saudables e estilos de vida activos.

Algúns dos elementos transversais salientables son:

– Educación para o consumo responsable  e desenvolvemento  sostible: traballarase  ao  longo  de  todo  o 

curso. Poremos en marcha o composteiro e a selección dos residuos xerados no centro. Redución da pegada de 

cada un.

Colaboraremos co instituto galego de consumo para establecer un espírito  crítico nos futuros consumidores.  

Asemade, o consumo responsable dende o punto de vista do medio ambiente será outro aspecto relevante.

- Educación para a saúde, incluída a afectivo sexual: hábitos de vida saudables, estilo de vida activo. Coñecemento e  

respecto á diversidade afectivo-sexual.

- Comprensión lectora

- Comprensión oral e comunicación social

- Expresión oral e escrita

- Comunicación audiovisual

- Competencia dixital

- Fomento da creatividade, espírito científico e emprendemento

- Igualdade entre homes e mulleres

- Educación para a Paz e resolución pacífica de conflitos: centrarémonos na convivencia harmónica e respectuosa  

dentro do noso centro. Na escola coexisten moitas realidades e delas debemos aprender e crecer. A resolución  

pacífica de conflitos é outro dos eixos salientables no noso proxecto de centro.

- Educación emocional e valores

- Educación para a prevención de condutas enmarcadas na violencia de xénero

- Educación vial: coa colaboración da Policía Local, traballaremos co “Poli PACO” as sinais e normas de circulación para  

desenvolver hábitos de desprazamentos seguros polas rúas.

d) Os criterios de carácter xeral sobre a metodoloxía

No CEIP Plurilingüe de Portonovo procuraremos que o noso alumando vaia adquirindo o protagonismo das súas  

aprendizaxes. Impulsaremos situacións de aprendizaxe partindo dos coñecementos previos,  dos seus focos de  

interese e das realidades máis inmediatas. Este estilo de aprendizaxe activo debe ser reforzado mediante o uso de 

diferentes formas de presentación da información, é dicir, tendo en conta que non todos aprendemos do mesmo  

xeito, ao mesmo ritmo e coas mesmas motivacións. O Deseño Universal para Aprendizaxe (DUA) será un punto de  

partida na procura dunha ensinanza inclusiva, para todos e todas (neste curso será unha liña do noso PFPP). Os 

recursos manipulativos, dixitais e audiovisuais gañan importancia nesta vertente.

        A nosa metodoloxía baséarase nos seguintes puntos:

   - Aprendizaxe funcional.

-  A aprendizaxe significativa:  pretendemos que o neno sexa o protagonista, que sexa activo e axente da súa  

aprendizaxe.

-  A afectividade:  proporcionándolle ao neno un ambiente de seguridade para que consiga a formación dunha 

autoimaxe positiva.

-  Favoreceremos o proceso de socialización e comunicación cos seus compañeiros a través do xogo, dos 

agrupamentos, das actividades de aprendizaxe en interaccion cos outros (Ap cooperativa e colaborativa, titoría  

entre iguais)

- Aprendizaxe por proxectos que parten tanto do centro (PDI) coma do ciclo ou aula.

-  O tratamento da diversidade. Temos en conta a individualidade e características persoais de cada neno/a  e  as 

circunstancias contextuais  procurando o seu desenvolvemento integral  en condicións de inclusión con actuacións de 

atencióna diversidade a nivel de centro, como de aula e con carácter individual.

O profesorado traballará en equipo para levar a cabo os mecanismo e actuacións de reforzo  que se establezan 

coordinadamente  dende  a  xefatura de  estudos e  colaboración da  xefatura  do  departamento de  orientación , 

dende o momento en que se detecten necesidades en condicións o máis inclusivas posibles e agotando as medidas 

ordinarias de atención a diversidade.

e) Os criterios de carácter xeral sobre os materiais e recursos didácticos

Acordase ter en conta as seguintes directrices xerais para analizar os materiais e recursos a empregar:

- Adecuación ao contexto educativo do centro.

- Correspondencia dos obxectivos promovidos cos enunciados no Proxecto educativo do centro.

- Coherencia dos contidos propostos cos obxectivos.

   - A acertada progresión dos contidos e obxectivos, a súa correspondencia co nivel e a fidelidade interna de cada 

área.

- A adecuación aos criterios de avaliación do centro.

- A variedade das actividades, diferente tipoloxía e a súa potencialidade para a atención ás diferenzas individuais.

- A claridade e amenidade gráfica e expositiva.

- A existencia doutros recursos que facilitan a actividade educativa.

- Atendendo a todos eles, establecemos unha serie de pautas concretas que dirixirán a nosa selección.

- Seleccionar os recursos o menos contaminantes e máis sostible posibles.

EDUCACIÓN INFANTIL

Os recursos materiais, ambientais e humanos representan un apoio no proceso de E/A. Cada UD ou proxecto 

contará coa súa propia lista de recursos materiais co fin de facilitarnos a tarefa de recompilalos e telos 

preparados para evitar a improvisación e garantir que, ao comezar un determinado xogo ou calquera actividade, 

contemos con eles na aula. Dentro deste tipo de recursos atopamos o equipamento, o material manipulativo, 

impreso ou audiovisual. En 4º, 5º e 6º de Ed. Infantil empregan o libro Grafismo Creativo 1, 2 e 3 respectivamente

Debemos ter en conta tamén os recursos ambientais xa que gran parte das actividades a realizar non só se levarán 

a cabo na aula, senón que moitas se realizarán na aula de psicomotricidade, outras na Biblioteca, outras nos 

corredores e patio da escola, outras nas saídas...contribuíndo desta forma á apertura a contorna.

En canto aos recursos humanos, ademais das titoras dos grupos, contamos coa colaboración das familias, mestra 

de apoio, especialista de inglés, música e relixión e os especialistas do DO

EDUCACIÓN PRIMARIA

Os materiais e recursos empregados serán o mais variados e enriquecedores posible, dando sempre prioridade ao 

uso de materiais propios do seu entorno cotiá e por tanto mais significativos para os nenos e nenas.

Para o desenvolvemento de todas as materias faremos uso entre outros dos seguintes recursos materiais e dixitais:

- Libro de texto.

- Material funxible.

- Xogos didácticos.

- Material de laboratorio.

- Caderno e fichas.

- Ordenador.

- Pizarra dixital.

- Pantallas en 1º e 2º

- Tablets.

- Láminas específicas.

- Materiais de creación propios para cada unidade.

- Obxectos da vida real

- No terceiro ciclo cada alumna/a dispón de ordenador portátil xa que no noso centro ten o Proxecto E- Dixgal.

- Recursos Dixitais: Canva, Educaplay, youtube, kahoot, genially, padlet, calameo ...

Para o proceso de ensinanza aprendizaxe empregaremos os seguintes recursos espaciais:

- Aula ordinarias

- Aula de inglés

- Aula de música

- Aula de relixión

- Fogar.

- Contorna do centro.

- Biblioteca.

- Aula de psicmotricidade

- Aula de Ioga

- Aula sensorial

- Ximnasio.

- Patios exteriores.

- Laboratorio

- Radio

- Aulas de PT, AL e aulas auxiliares

Para un correcto funcionamento dos recursos humanos levarase a cabo unha coordinación continúa entre o 

profesorado que imparte docencia ao grupo clase. Este profesorado estará formado por:

- Mestre/a titor/a.

- Mestres especialistas das áreas de: Educación Artística, Lingua Inglesa, Educación Física e Relixión.

- Profesorado de PT e AL.

- Xefa do departamento de orientación.

Ademais son fundamentais a coordinación cos servizos externos, familia e distintas asociacións (as comunicacións cos 

servizos externos (sanitarios, sociais...) faranse en coñecemento da familia e autorización das mesmas.

Establecerase un procedemento de comunicación entre o alumnado, as familias e o equipo docente utilizando, 

preferentemente, as plataformas e medios telemáticos corporativos.

f) Os criterios de oferta educativa, itinerarios e optatividade, de ser o caso

Non procede ó tratarse dun CEIP.

g) Os criterios para o deseño das actividades complementarias

Estas  actividades  considéranse  positivas  para  o  desenvolvemento  do  noso  alumnado  dado  o  seu  carácter  

pedagóxico motivacional,  relacional  e  social  en  condicións  inclusivas.  Se  algunha  actividade  supón  un  custo  

económico, que algunha familia non puidese afrontar, buscarase unha solución para que o alumno ou alumna 

poidan participar.

Todas as actividades previstas se adecuarán ao cumprimento das seguintes condicións:

- Comunicación á Dirección e á Xefatura de Estudos, coa suficiente antelación, para a súa correcta planificación.

- Que non implique alteración grave no funcionamento do Centro.

- Autorización por parte dos/as pais/nais e/ou titores legais.

- Que haxa suficientes profesores para acompañar a saída e dispoñibilidade horaria

- Que se dispoña de tempo suficiente para a súa organización, así como de dotación económica (no caso de ser  

necesaria).

- As actividades avaliaranse por parte do equipo docente implicado en cada unha delas.

As actividades complementarias seleccionaranse en función dos seguintes criterios:

• Contribución coa adquisición das competencias clave.

• Relación cos proxectos que se están a desenvolver no centro

• Conmemoracións recollidas na orde do calendario escolar.

• Deben reforzar os aspectos do currículo.

As actividades  atópanse concretadas  na PXA. Poderán propoñerse outras actividades  complementarias  e 

extraescolares durante o curso.

h) Os criterios para o deseño dos plans de reforzo ou de recuperación para o alumnado que 

promocione con materias, ámbitos ou módulos pendentes de cursos anteriores, de ser o 

caso

Trimestralmente se fará seguimento da consecuención da aprendizaxe non acadado no curso pasado e 

se informará ás familias.

i) Os criterios para o deseño dos plans específicos de reforzo ou personalizados para 

o alumnado que deba permanecer un ano máis no mesmo curso, de ser o caso

Como referentes lexislativos teremos a Orde do 25 de xaneiro de 2022, pola que se actualiza a normativa de  

avaliación nas ensinanzas de educación primaria, de educación secundaria obrigatoria e de bacharelato no sistema  

educativo de Galicia. O decreto 229/2011, do 7 de decembro, polo que se regula a atención á diversidade, xunto 

coa Orde do 8 de setembro de 2021 recóllense diferentes medidas de atención á diversidade, ordinarias e 

extraordinarias.

A permanencia dun alumno/a un ano máis no curso considérase unha medida de carácter excepcional e tomarase 

se, tras aplicar  as  medidas ordinarias  suficientes,  adecuadas e  personalizadas para atender  ao desfasamento 

curricular ou  as  dificultades  de  aprendizaxe  dun  alumno  ou  alumna,  o  equipo  docente  considera  que  a  

permanencia un ano máis no mesmo curso é a medida máis adecuada para favorecer o seu desenvolvemento.  Esta 

decisión só poderá adoptarse unha vez durante a etapa.

Esta medida deberá ir acompañada dun Plan Específico de Reforzo Educativo organizado polo centro para que,  

durante ese curso,  a  alumna/o poida alcanzar o  grado de adquisición das competencias  correspondentes nas  

materias pendentes.

O Plan incluirá unha serie de actuacións con este alumnado nas áreas non superadas, co obxectivo de incrementar 

o éxito escolar.

Será elaborado polo titor/a co que non superou a área  e desenvolta no seguinte curso polo profesor da área co 

asesoramento, se é o caso, da orientadora.

O modelo a cumprimentar do noso centro encóntrase dentro dos anexos do Plan de Orientación (Anexo 10)

j) Os criterios xerais para a avaliación, e de ser o caso, a promoción e a titulación

Os nosos referentes lexilativos serán:

-  Orde do 30 de maio  de 2023 pola  que se desenvolve o  Decreto 150/2022,  do 8  de  setembro, polo que se  

establece a ordenación e o currículo da educación infantil  na Comunidade Autónoma de Galicia e se regula a  

avaliación nesa etapa educativa.

-  Orde do 26 de maio de 2023 pola  que se desenvolve o Decreto 155/2022,  do 15 de setembro, polo que se  

establecen a ordenación e o currículo da educación primaria na Comunidade Autónoma de Galicia e se regula a  

avaliación nesa etapa educativa.

- Orde do 25 de xaneiro de 2022, pola que se actualiza a normativa de avaliación nas ensinanzas de educación  

primaria, de educación secundaria obrigatoria e de bacharelato no sistema educativo de Galicia.

- Orde do 8 de setembro do 2021 de Atención a diversidade 

Ao finalizar os cursos segundo, cuarto e sexto da etapa de Ed. Primaria,  e como consecuencia do proceso de  

avaliación, o equipo docente do grupo, na sesión de avaliación final, decidirá sobre a promoción do alumnado. A  

decisión será adoptada polo equipo docente, tomando especialmente en consideración a información e o criterio 

do profesorado titor/a. A promoción no resto de cursos da etapa será automática.

O alumnado accederá ao curso ou etapa seguinte sempre que se considere que acadou os obxectivos e o grado de  

adquisición das competencias clave correspondentes.

Ademais terase en conta:

- Que o/a alumno/a ten expectativas favorables de recuperación.

- Que a promoción beneficiará a súa evolución integral.

- Análise xeral do grupo de referencia e do grupo do que pasa a formar parte.

A permanencia un ano máis no curso considerarase unha medida de carácter excepcional

No caso de que un alumno/a non acade a avaliación positiva nalgunhas das áreas, pode NON PROMOCIONAR cando:

- Teña unha avaliación negativa en dúas ou máis áreas troncais: matemáticas, lingua castelá, lingua galega ou  

linhgua inglesa.

- Teña unha avaliación negativa en tres áreas independente das que sexan

- Cando o equipo docente estime (tendo en conta a capacidade do alumno/a para seguir as ensinanzas do seguinte  

nivel, o seu perfil competencial, o interese e esforzo, o nivel de integración, as súas condicións socio-afectivas e o  

aproveitamento das medidas ordinarias e extraordinarias) que é convinte a súa promoción ao curso seguinte.

Establecido isto, consideramos que para que o alumno/a poida progresar de nivel debe acadar avaliación positiva  

nos estándares mínimos fixados para as materias antes citadas.

k) Os criterios xerais do outorgamento de matrículas de honra, de ser o caso

O alumnado que obteña un sobresaliente ou máis ao rematar 6º de Educación Primaria, que aprobara todas as  

materias, que  obtivera unha nota media en 6ºEP de 9 puntos ou máis poderá optar á Mención Honorífica (MH). 

Tamén será considerado para Matrícula de Honra o alumnado que acade un nivel sobresaínte en alomenos en 5/6  

competencias clave, sendo unha delas a Competencia persoal, social e de aprender a aprender.

A Mención Honorífica será consignada nos documentos de avaliación da alumna/o.

l) As decisións e criterios xerais para a elaboración e avaliación das programacións didácticas

Durante este curso, todos os niveis e etapas do centro deberán elaborar as súas programación no programa 

Proens atendendo á LOMLOE.

A programación terá un carácter aberto e flexible. Revisarase polo equipo de ciclo cunha periodicidade mensual a  

través da aplicación PROENS deixando constancia a través das actas de reunión. Esta aplicación tamén se 

empregará para a súa supervisión por parte das coordinacións de ciclo, dos equipos directivos e da inspección 

educativa.

Na etapa de educación infantil as programacións contarán cos seguintes elementos:

a) Introdución.

b) Obxectivos da área e súa contribución ao desenvolvemento das competencias.

c) Relación de unidades didácticas, entendidas como a parte do currículo da área que se traballará, oa súa 

secuenciación e temporalización.

d) Metodoloxía.

- Concrecións metodolóxicas.

- Materiais e recursos didácticos.

e) Avaliación.

- Procedemento para a avaliación inicial.

- Criterios de valoración do desenvolvemento e das aprendizaxes do alumnado.

f) Medidas de atención á diversidade.

g) Transversal.

    - Concreción dos elementos transversais.

 - Actividades complementarias.

h) Práctica docente.

- Procedemento para avaliar o proceso do ensino e a práctica docente cos seus indicadores de logro.

- Procedemento de seguimento, avaliación e propostas de mellora da programación.

    Na etapa de educación primaria, as programacións contarán cos seguintes elementos:

a) Introdución.

b) Obxectivos da área e a súa contribución ao desenvolvemento das competencias clave

c) Relación de unidades didácticas, entendidas como a parte do currículo da área que se traballará, coa súa 

secuenciación e temporización.

d) Metodoloxía.

- Concrecións metodolóxicas.

- Materiais e recursos didácticos.

e) Avaliación.

- Procedemento para a avaliación inicial.

   - Criterios de cualificación con indicación do grao mínimo de consecución para a superación da área e criterios de 

recuperación.

f) Medidas de atención á diversidade.

g) Transversal.

- Concreción dos elementos transversais.

- Actividades complementarias.

h) Práctica docente.

– Procedemento para avaliar o proceso do ensino e a práctica docente cos seus indicadores de logro.

- Procedemento de seguimento, avaliación e propostas de mellora da programación.

O procedemento usado para avaliar a adecuación da programación será a autoevalución.

m) Os criterios para a participación do centro en proxectos, plans e programas

Os centros docentes dentro do marco establecido polas administracións educativas, desenvolven a súa autonomía 

pedagóxica e organizativa levando a cabo entre outras prácticas, Plans e Proxectos reflectidos no seu Proxecto  

educativo, así como outros programas nos cales participa o centro de xeito anual, os cales son ofertados pola  

Consellería de Educación e outras entidades.

Criterios para a participación en proxectos, plans e programas:

- Análise da situación do centro e adaptación ao contexto educativo.

- Continuidade nos proxectos e programas iniciados, gañando estabilidade.

- Mellora no nivel de adquisición das competencias clave de todo o alumnado.

- Que contribúan ao benestar persoal e social do alumnado.

- Que permitan manter e afondar no uso de metodoloxías activas e facilitadoras da inclusión e tamén no traballo por 

tarefas/proxectos.

- Actuacións encamiñadas a promover a igualdade e a convivencia implicando a toda a comunidade educativa.

- Que permitan mellorar a competencia profesional no uso de ferramentas dixitais de ensino-aprendizaxe

O CEIP Plurilingüe de Portonovo participa nos seguintes proxectos e programas de innovación educativa:

- PLAMBE

- Radio na biblio

- Contratos Programa:

  Inclúe: Iguala-t, Convive-t, Inclúe-t, Emocióna-t

  Innova: EDUinnova, EDUexcelencia, EDUsaúde, EDUsostibilidade

- PFPP:

  Metodoloxías activas. DUA e SEM

  Polos creativos

n) O procedemento para a revisión, avaliación e modificación da concreción curricular

- Nas reunións de ciclo farase un seguimento e revisión da concreción curricular, sendo o coordinador de ciclo o 

responsable de formular as propostas á comisión de coordinación pedagóxica relativas a súa modificación.

- Posta en común na comisión de coordinación pedagóxica, que se encargará da súa redacción.

- A concreción curricular e as súas modificacións anuais serán aprobadas polo Claustro.

o) Outros apartados

1. Outros

Non procede.

